
Gullhella 1

Aðaluppdráttur

Byggingarlýsing

2.110.192 CDR-A100000

221 Hafnarfjörður

Colas - Þjónustu- og starfsmannahús

15.03.2024

Þjónustu- og starfsmannahús 
Gullhella 1, 221 Hafnarfjörður

Byggingarlýsing:

A. Almenn atriði
Heimilisfang: Gullhella 1, 221 Hafnarfjörður
Fastanúmer: F2311106
Landnúmer: L213045
Staðgreinir: 1400-1-31750010

Matshlutanúmer: 07
(Núverandi iðnaðar- og athafnarlóð inniheldur 6 matshluta)

B. Notkun og starfsemi
Húsið er þjónustu- og starfsmannahús á tveimur hæðum í notkunarflokki 1. Aðkoma 
að byggingunni er frá aðkomu á austur hlið lóðarinnar. Aðalinngangur er í vesturálmu 
byggingarinnar á 1. hæð inn í móttöku. 1. hæð byggingarinnar samanstendur af 
móttöku, búningsklefum, tæknirými, framreiðslueldhúsi og matsal. Rannsóknarstofa 
er einnig á 1. hæð byggingarinnar í austur álmu hennar. Rannsóknarstofan hefur sér 
aðkomu á suðurhlið. 
Á 2. hæð byggingarinnar eru að mestu skrifstofurými og stoðrými þeim tengd, 
fundaraðstaða, salerni og kaffiaðstaða.  

Starfsmanna- og búningaaðstaða er staðsett í nýbyggingunni sem samnýtt verður 
fyrir starfsemi á svæðinu jafnt sem öðrum byggingum. Byggingin mun fyrst og fremst 
þjóna starfseminni á svæðinu en auk þess er gert ráð fyrir aukinni árstíðabundinni 
notkun þegar vinnuflokkar sækja þangað þjónustu og aðstöðu. Þegar full starfsemi 
er í byggingunni má áætla að mest séu um 60 manns samtímis í húsinu, misjafnt 
eftir árstíðum. 

Við hönnun hússins var 6.8.1. gr. Byggingarreglugerðar og 6.7.1. gr. að svo miklu 
leyti sem við á auk leiðbeininga hafðar til hliðsjónar. Einnig tekið mið af grein 6.1.3. 
gr. varðandi kröfur algildrar hönnunar við hönnun á skrifstofuhúsnæði þar sem gert 
ráð fyrir snúningshring fyrir hreyfihamlaða. Allar umferðaleiðir innahúss eru af 
nægjanlegri breidd og hindrunarlausar skv. 6. hluta byggingarreglugerðar. Aðkoma 
að húsinu er upphituð með snjóbræðslu til samræmis við 6.2.3. gr. byggingar-
reglugerðar.

C. Fjöldi hæða
1. hæð 842,6 m2 3.387,3 m3

2. hæð 408,3 m2 1.584,2 m3

Samtals 1.231,4 m2 5.140,0 m3

D. Stærð lóðar
Stærð lóðar 43.673,1 m2

Nýtingarhlutfall lóðar 0,09
(Nýtningahlutfall reiknast af núverandi matshlutum á lóðinni að viðbættri 
nýbyggingu).
Aðalaðkoma að húsinu er suðaustan megin við Koparhellu (skv. afstöðumynd).
Heildarfjöldi bílastæða er 18 og fjöldi bílastæða fyrir hreyfihamlaða er 2. Möguleiki 
verður á fjölgun bílastæða við bygginguna í kjölfar fyrirhugaðs niðurrifs á núverandi 
skrifstofum og þjónustuhúsi (Mhl. 02) sunnan við nýbygginguna. Alls er gert ráð fyrir 
7 stæðum með hleðslustöð fyrir rafbíla að meðtöldum öllum stæðum fyrir 
hreyfihamlaða. 

E. Almenn lýsing á burðarþoli
Byggingin verður grunduð á fyllingu sem stendur á burðarhæfum botni. 
Burðarvirki byggingar er úr járnbentri steinsteypu, þ.e. sökklar, botnplata, útveggir, 
bitar og berandi innveggir. Milligólf á milli hæða eru holplötur.
Þök eru einhalla með 7° þakhalla. Þök eru stálsamlokueiningar með 
steinullareinangrun. Byggt úr timbursperrum og límtrésbitum. 
Lárétt afstífing bygginga gagnvart hliðarálagi frá vindi og jarðskjálfta er tekið upp 
með steyptum skerveggjum. 
Stigi innandyra er járnbentur og staðsteyptur. 
Svalir og stigi utandyra eru úr stáli, svalir eru bornar af stálsúlum og steyptum 
undirstöðum.
Sökklar, botnplata og útveggir rannsóknarstofu eru slitnir frá megin burðarvirki 
hússins, til að fyrirbyggja titring og hljóðmengun frá tækjum og búnaði sem tilheyrir 
rannsóknarstofu. 

F. Frágangur ytri klæðningar
Útveggir hússins eru steinsteyptir og einangraðir að utan með 125mm 
steinullareinangrun 80 kg/m³ (veggullarplötum) og klæddir að utan ýmist með sléttri 
álklæðningu eða báruklæðningu. Meginhluti útveggja verður klæddur að utan með 
sléttri álklæðningu, ljósri að lit. Að auki er húsið er að hluta til klætt að utan við 
aðalinngang og verönd með láréttri báruklæðningu í dökkum lit. Klæðningar hússins 
eru bornar af ál-undirkerfi. 
Sökklar eru einangraðir að utan með 75mm steinullareinangrun 125 kg/m³ 
(sökkulplötum). 
Þök eru steinullareiningar. Byggt úr timbursperrum og límtrésbitum til viðbótar er 
25mm steinullareinangrun á milli sperra. Þak er klætt að ofan með trapisuklæðningu 
í dökkum lit. Þakrennur og niðurföll eru utanáliggjandi. 
Þakkantar verða klæddir ál-áfellum í sama lit og veggir hússins.   
Gluggar eru tré/ál gluggar með K-gleri, gler í gluggum sem ná neðar en 600mm frá 
gólfi skal vera öryggisgler, þykkt á gleri fer eftir stærð glerja (sjá leiðbeiningar 
framleiðenda). Sama á við um gler í útihurðum. Loftbil a milli glerja er 12mm í 
föstum körmum en 9mm í opnanlegum fögum og hurðum. Gler skal vera samkvæmt 
grein 12.4.3 í byggingarreglugerð og viðeigandi RB-blaði (31).121.3  „Val glergerða 
fyrir húsnæði sem almenningur á aðgang að“.
Útihurðir eru ýmist úr áli til að tryggja lengri endingu þar sem mestur umgangur er í 
húsinu eða úr ál/timbri.
Litir glugga-, hurðakarma og hurðaspjalda eru dökkir, samsvarandi dekkri klæðningu 
hússins.
Svalir eru úr stáli og eru með halla að niðurföllum.

G. Handrið
Handrið verða úr áli/stáli og/eða hertu-/öryggisgleri. Handrið umhverfis stigaop 
innandyra verða a.m.k. 900mm á hæð. Handrið svala skulu vera minnst 1100mm að 
hæð. Allar hæðir eru mældar frá frágengnu yfirborði. Almennur frágangur handriða 
verður skv. gildandi reglugerðum og stöðlum. Opið bil í eða við handrið skal hvergi 
vera meira en 89mm skv. Byggingarreglugerð og leiðbeiningum HMS.

H. Einangrun og einangrunargildi
Heildarleiðnitap allra byggingarhluta verður innan marka Byggingarreglugerðar. 
Hámarks u-gildi byggingarhluta verður í samræmi við töflu í gr. 13.3 í 
Byggingarreglugerð.

Þak - 167-211 trapisu steinullaryleining + 25mm steinull 0,19 W/m2K 
Útveggur - 125mm steinullareinangrun 0,34 W/m2K 
Botnplata - 75mm EPS einangrun 0,26 W/m2K 
Gluggar 1,90 W/m2K 
Hurðir 2,00 W/m2K 
Vegið meðaltal útveggja 0,62 W/m2K 

Hámark leiðnitap skv. reglugerð er 38.774 W.
Heildar leiðnitap hússins er 34.154 W eða um 12% undir leyfilegu hámarki. 
Varmatap á fermeter er 0,82 W/m2K.

I. Gerð innveggja og innihurða
Innveggir eru ýmist steyptir eða léttir blikkgrindarveggir. Flestir léttir innveggir eru  
70mm blikkgrind klæddri með 12,5mm gifsplötum á grind og 12,5mm gifsplötum 
sem ysta lag báðum megin, einangraðir með steinullareinangrun til hljóðeinangrunar 
þar sem það á við. Léttir innveggir hafa þykkari blikkgrindur eftir þörfum lagnaleiða 
og hljóðeinangrunar. 
Innveggir við skrifstofur og fram á gang eru með gluggakerfi úr hertu gleri, 
skrautlokanir eru ál-listar. 
Innihurðir eru ýmist hefðbundnar plastlagðar timburhurðir, ál-timbur hurðir eða ál-gler 
hurðir. 
Brunakröfur innveggja og innihurða fara eftir brunahólfun og eru kröfur merktar upp á 
teikningu. Hljóðeinangrun kemur fram í lið M. 

J. Kerfisloft eða uppbyggð gólf
Loft í almennum rýmum eru niðurtekin kerfisloft. Kerfisloft verða plötur í upphengdri 
málmgrind. Ekki er gert ráð fyrir kerfislofti í rannsóknarstofurýmum.

K. Lagnaleiðir, upphitun og loftræsting
Miðað er við að frárennslislagnir innanhúss verði lagðar úr steypujárnspípum eða 
hljóðeinangrandi plastpípum með brunaherpihólkum. Loftun frárennslislagna verður 
upp úr þaki.
Frárennsli í grunni og utanhúss verða plastpípur og plastbrunnar þar sem því verður 
við komið vegna umferðar- eða dýptarálags. Þar sem gert er ráð fyrir umferðarálagi 
eða aukinni dýpt verða notaðar styrktar plastpípur og brunnar. 
Öllu ofanvatni sem til fellur innan lóðarmarka, s.s. afrennsli af þökum, svölum og 
öðrum hlutum lóðar er leit í lagnakerfi sveitarfélagsins.
Stofnlagnir og utanáliggjandi dreifilagnir neysluvatnskerfisins verða úr ryðfríum 
þunnveggja stálpípum með klemmdum tengistykkjum. 
Upphitun á heitu vatni verður með millihitara. Hitastig á heita vatninu verður 60-65°C 
að blöndunartækjum en 43°C frá þeim.
Almennt verður upphitun með gólfhita og ofnum. Stofn- og dreifilagnir í hitakerfi 
verða úr PP-R og gólfhitaslaufur úr PEX.  Tæknirými og inntök eru á 1.hæð. Kerfið 
nýtir afgangsvarma frá hitakerfum hússins í snjóbræðslu.
Byggingin verður loftræst með vélrænni loftræstingu skv. EN 16798 og 
Byggingarreglugerð. Einnig verða opnanlegir gluggar í rýmum.
Loftræstikerfin verða með varmaendurvinnslu með 70% nýtni eða hærri.
Miðað er við að uppfylla hitaskilgreiningu í rýmum skv. „Flokk B“ (Category B) í töflu 
A.5 í IST EN ISO 7730 eða 24,5 +/- 1,5 °C í kælifasa (á sumrin) og 22,0 +/- 2,0°C í 
hitafasa (á vetrum). 
Loftmagn er miðað við Flokk II í  EN 16798.  Viðmiðun CO2 er samkvæmt 
byggingareglugerð eða að magn CO2 fari ekki yfir 800 ppm að jafnaði og ekki yfir 
1000 ppm í skemmri tíma.
Brunavarnir í loftræstikerfinu verða í samræmi við DS 428-4
Veðurfarslegar forsendur:
Viðmiðunar útihitastig að sumri: +18 °C, og að vetri: -15 °C 
Viðmiðunar útihitastig vegna frostvarnar í loftræstikerfinu er -15 °C
Raflagnir í byggingunni eru hefðbundnar. Þær skulu vera skv. ÍST200 (Raflagnir 
bygginga) og uppfylla allar öryggiskröfur um leið sértækar öryggiskröfur skv. 
reglugerð um raforkuvirki nr. 678-2009.

L. Brunavarnir og flóttaleiðir
Samantekt á brunavörnum hússins
Texti unninn af Mannviti hf. 

Almennt
Um er að ræða um 1.230 m2 hús við Gullhellu 1 í Hafnarfirði. Annarsvegar skrifstofu-
og starfsmannahús, að hluta til á tveimur hæðum og hins vegar rannsóknarstofa á 
einni hæð. 
Húsin falla í notkunarflokk 1 skv. grein 9.1.3 í byggingarreglugerð. 

Brunaviðvörunarkerfi
Í húsunum verður sjálfvirkt brunaviðvörunarkerfi tengt inn á viðurkennda vaktstöð. 
Kerfið verður viðurkennt númerað kerfi, hannað og uppsett í samræmi við reglur og 
leiðbeiningar Húsnæðis- og mannvirkjastofnunar (HMS) og viðeigandi hluta 
ÍST EN 54 staðlanna.
Stjórnstöð brunaviðvörunarkerfisins verður staðsett í aðalanddyri vestan megin í 
húsinu. Yfirlitsmynd af kerfinu verður sett upp við stjórnstöðina. Kerfið skal vera 
þjónustað af aðila viðurkenndum af HMS.

Slökkvitæki og slöngukefli
Slöngukefli verða í húsinu eins og aðaluppdráttur sýnir. Handslökkvitæki verða sett 
við hvert slöngukefli og á öðrum stöðum í húsinu í samræmi við leiðbeiningar HMS. 
Slöngukefli munu uppfylla ÍST EN 671-1 og gr. 9.4.5 í byggingarreglugerð. 
Slöngukeflin skulu vera 25m að lengd. Handslökkvitæki verða í samræmi við gr. 
9.4.4. í byggingarreglugerð og skv. leiðbeiningum 165.BR1 og ÍST EN 3. Gert er ráð 
fyrir að sett verði 6 lítra léttvatnstæki á flestum stöðum.

Reyklosun
Hægt verður að reyklosa bygginguna um glugga og dyr. 

Neyðarlýsing og ÚT-ljós
Neyðarlýsing, sjálflýsandi merkingar og ÚT-ljós verða í húsinu í samræmi við 
byggingarreglugerð 112/2012, ÍST EN1838:2013, ÍST EN 50172:2004, leiðbeiningar 
HMS við greinar 9.4.12 og 9.5.11 og ISO 16069. 
Nánari lýsing á kerfinu er að finna á sérteikningum rafmagnshönnuðar. ÚT-ljós verða 
sett yfir eða við útgöngudyr til að leiðbeina fólki að þeim. Auk þess verður komið fyrir 
ÚT-ljósum og eða sjálflýsandi merkingum á öðrum stöðum þannig að þau séu 
sýnileg frá hvaða stað sem er í opnum rýmum eða flóttaleiðum og rata megi með 
hjálp þeirra einna út undir bert loft á jörð niður eða til öruggs staðar innanhúss, hvort 
heldur að um er að ræða aðal- eða neyðarútganga. 
Neyðarlýsing verður þannig uppsett að hún gefi sem jafnasta birtu í opnum rýmum 
og á flóttaleiðum. Lýsingin verður a.m.k. 1 lúx við gólf í miðlínu flóttaleiða. 
Neyðarlýsing tekur sjálfkrafa við ef aðalstraumgjafi bregst og gefur ljós í a.m.k. 60 
mínútur. Full lýsing verður komin á innan 60 sek. en 50% af henni eftir 5 sek. 
Varastraumgjafar skulu vera rafhlöður sem taka sjálfvirkt við ef aðalstraumgjafi bilar.

Flóttaleiðir
Þar sem fólk dvelur verða fullnægjandi flóttaleiðir í samræmi við byggingarreglugerð 
112/2012. Frá öllum stöðum í byggingunni eru göngulengdir í næsta útgang eða 
næsta brunahólf styttri en 45 m. Flóttaleiðir eru í samræmi við kafla 9.5 í 
byggingarreglugerð og leiðbeiningablöð HMS. Alltaf skal vera hægt að opna hurðir í 
flóttaleiðum án þess að nota þurfi lykil eða önnur verkfæri. Flóttaleiðir eru sýndar á 
grunnmyndum. 
Settar verða upp yfirlitsmyndir sem sýna flóttaleiðir ásamt helstu viðbrögðum vegna 
eldsvoða á völdum stöðum í byggingunni.

Brunahólf
Byggingin skiptist í megindráttum upp í þrjú brunahólf. Rannsóknarstofa er í 
sérstöku brunahófli, starfsmannaaðstaða, móttaka og skrifstofur á 1.hæð eru í 
sérstöku brunahólfi og alrými, matsalur, framreiðslueldhús og skrifstofur á 2.hæð eru 
í einu brunahólfi. Þar að auki eru tæknirými og lagnastokkar í sérstökum 
brunahólfum. Fellitjald við stiga er eingöngu aðgangsstýring. Fellitjaldið mun opnast 
við boð frá brunaviðvörunarkerfi. 
Brunahólfandi veggir og hæðarskil verða með EI 60 brunakröfu. Hurðir í brunaskilum 
milli brunahólfa verða með EI2 30-CS200 brunamótstöðu.

Klæðningar
Samkvæmt gr. 9.7.3. í byggingarreglugerð þá skulu yfirborðsfletir útveggja vera að 
lágmarki í flokki 2 í einnar hæðar byggingum og í flokki 1 í byggingum sem eru fleiri 
en ein hæð. Útveggir byggingarinnar verða þó allir með klæðningu í flokki 1. 
Þakklæðningar verða í flokki B(roof) (t2) með óbrennalegri einangrun. 
Vegg- og loftklæðningar innanhúss verða í flokki 1, K210 B-s1,d0, og niðurhengd loft 
og upphengikerfi skulu vera úr efnum sem uppfylla kröfu um B-s1,d0. Almennt skal 
gólfefni vera í flokki Dfl-s1, en í rýmum þar sem eldhætta er mikil og þar sem unnið 
er með eldfim efni skulu gólfefni vera í flokki A1fl. 

Loftræsikerfi
Loftræsikerfi hússins verða hönnuð samkvæmt grein 9.6.14 í byggingarreglugerð nr. 
112/2012 og DS 428 þannig að þau rýri ekki brunahólfun né stuðli að eld- og 
reykútbreiðslu á milli brunahólfa. Gert er ráð fyrir að loftræsikerfin stöðvist við boð frá 
brunaviðvörunarkerfinu.

Brunaþéttingar
Lagnagöt og önnur göt á milli brunahólfa verða þétt með sérstökum brunaþéttiefnum 
á viðurkenndan hátt. Þéttiefni sem notuð verða til verksins skulu vera notuð í 
samræmi við leiðbeiningar framleiðanda efnanna og vera viðurkennd af HMS til 
fyrirhugaðrar notkunar.

Aðkoma slökkviliðs
Aðkoma slökkviliðs er frá Gullhellu. Hægt er að komast inn á lóðina frá báðum 
hliðum. Ætlaður viðbragðstími slökkviliðs er um 18 mín. og er áætluð 
heildarslökkvivatnsþörf ásamt vatnsþör er um 22 lítrar/s. Gengið verður úr skugga 
um að nægjanlegt slökkvivatn sé til staðar í nálægum brunahönum.

Brunaþol burðarvirkis
Sökklar og botnplata ásamt útveggjum er úr járnbentri steinsteypu. Milliplata er úr 
holplötum. Burðarvirki þaks er límtré. Burðarvirki hússins skal hafa R60 
brunamótstöðu. Brunaþol burðarvirkja er ákvarðað í samræmi við töflur 9.10 og 9.11 
í byggingarreglugerð.  
Lægra liggjandi þak byggingarinnar skal hafa REI60 brunamótstöðu á 6 metra breiðu 
bili við þá hærri. 

Eigið eldvarnareftirlit
Um eftirlit eigenda og forráðamanna með brunavörnum í húsinu gildir reglugerð nr. 
723/2017. 

M. Hljóðvistarkröfur
Hönnun byggingarinnar miðast að því að kröfur til hljóðvistar skilgreindar í flokki C í 
staðlinum ÍST45 séu uppfylltar, eins og kveðið er á um í byggingarreglugerð nr. 
112/2012.
Þar sem skrifstofur eru í húsnæðinu er almennt miðað við að þær skuli uppfylla 
lágmarks kröfur til hljóðeinangrunar. 40dB á milli skrifstofa og annarra rýma og 30dB 
fram á gang um hurðatengingu. Fyrir fundarherbergi er krafan 44dB og 35dB fram á 
gang. Fyrir rými ætluð til trúnaðarsamtala er krafan 48dB og 40dB fram á gang. 
Verður þessi krafa almennt uppfyllt með léttum veggjum, gluggar og hurðir í 
innveggjum skulu uppfylla sömu kröfu og veggurinn.
Þá gilda einnig kröfur um ómtíma í mismunandi rýmum byggingarinnar. Þær kröfur 
verða almennt uppfylltar með hljóðdeyfandi kerfisloftum og veggjaklæðningum eins 
og við á. Hljóðdeyfandi kerfisloft skulu vera í hljóðísogsflokki A skv. EN ISO 11654 
með ekki lakari hljóðdeyfingu en sem nemur αw = 0,90. 
Hljóðstig frá tæknibúnaði skal ekki vera meiri en Lp,Aeq,T = 35dB á skrifstofum og 
Lp,Aeq,T = 30dB í fundarherbergjum. Frágangur tæknibúnaðar í byggingunni verður 
með þeim hætti að kröfur til hljóðvistar verði uppfylltar. Má þar nefna notkun 
hljóðgildra, frágang lagnaleiða á mjúkum eða fjaðrandi upphengjum og aðrar 
aðgerðir eftir þörfum í sérhverju tilfelli.
Hljóðvist á svæðinu er í samræmi við gildandi starfsleyfi fyrir starfseminni á svæðinu. 
Ekki er gert ráð fyrir að hljóðmengun frá svæðinu verði umfram þau viðmið sem sett
eru í reglugerð nr. 724/2008 um hávaða. Gert er ráð fyrir að hljóðstig við húsvegg
utan vinnusvæðis rekstraraðila skuli ekki fara yfir LAeq = 70dB(A) á iðnaðarsvæði. 
Verði hljóðstig á rannsóknarstofu yfir viðmiðunarmörkum reglugerðar nr. 921/2006 
verður hlífðarbúnaður notaður eins og þörf er á.

N. Öryggiskerfi
Tekið er mið af 12. kafla byggingarreglugerð 112/2012 við hönnun, val og frágang á
búnaði í byggingunni. (Sbr. því sem kemur fram í köflum hér að framan).
Öryggismál innan byggingarinnar og á svæðinu taka mið af gildandi starfsleyfi fyrir
starfseminni á svæðinu.
Tekið er mið af 12.2. kafla byggingarreglugerðar 112/2012 við frágang á vörn gegn
falli. Umferðar- og aðkomuleiðir innan lóðar, í og við bygginguna verða með því móti
að ekki skapist slysahætta á svæðinu. Op og gryfjur í byggingum verða tryggilega
lokaðar með viðeigandi vel festum búnaði þar sem hæðarmunar gætir.
Frágangur á yfirborði allra gólfflata, stiga, trappa, þrepa og skrábrauta verður með
því móti að ekki stafi fallhætta af og hægt sé að ganga um án óþæginda og
slysahættu.

O. Tæknibúnaður
Hjólastólalyfta skal ná hæsta orkunýtingarstigi: A-flokki í ISO 25745-2 með 
burðargetu fyrir 630 kg að lágmarki. Í lyftu er til staðar neyðarhnappur með sjálfvirku 
símasambandi við 24 tíma vaktþjónustu. Auðkenna skal á skýran hátt að notkun lyftu 
í eldsvoðum er bönnuð.

P. Aðgengi og algild hönnun
Húsið er hannað í samræmi við byggingarreglugerð nr. 112/2012 með áorðnum 
breytingum og á grundvelli algildrar hönnunar.
Gætt er að aðgengi fyrir alla á inngangshæð. Bílastæði hreyfihamlaða verða 
sérstaklega merkt á lóð og ekki fjær en 25m frá aðalinngangi. Gert er ráð fyrir að 
snjóbræða bílastæði hreyfihamlaða og gönguleið að aðalinngangi og á öðrum 
svæðum þar sem tryggja þarf aðgengi í samræmi við reglur og skilmála. 
Hjólastólapallslyfta verður á milli hæða með innanmáli a.m.k. 1,4x0,9m og 
hindrunarlaust athafnasvæði að lágmarki 1,5x0,8m að stærð fyrir framan hurðir 
hjólastólapallslyftu.
Hindrunarlaus umferðarbreidd allra inngangsdyra byggingarinnar skal minnst vera 
0,83m og samsvarandi hindrunarlaus hæð minnst 2,07m. Hindrunarlaus 
umferðarbreidd dyra innanhúss skal vega minnst 0,80m og samsvarandi hæð 
2,00m. Hæðarmunur inni og úti er mestur 25mm að meðtaldri hæð á þröskuldi. 
Það er sjálfvirkur hurðaopnari/hnappur við aðalinngang hússins. Á hurðum á 
pumpum skal hámarks átak við opnun verða 25 N á handfangi og 
hámarksþrýstingur/tog vera 40 N.
Hámarks hæð þröskuldar við útihurðir og svalahurðir er 25mm. Göngustígar og 
skábrautir verða með því móti að hæðarmunur og halli uppfylli kröfur um algilda 
hönnun.
Í búningsklefum verða þrepalausar sturtur. Hindrunarlaust snúningssvæði, a.m.k. 
1,5m að þvermáli eru á salernum ætluð hreyfihömluðum, notast er við rennihurðir á 
þeim salernum. 

Q. Frágangur lóðar
Frágangur lóðar miðast við grófjafnað yfirborð þar sem notast verður við þau tré og 
gróður sem fyrir er á lóðinni. 
Bílastæði sem verða malbikuð eða með steyptu/föstu yfirborði.

R. Meðhöndlun sorps
Sorpgeymslur eru staðsettar á lóð sameiginlegt fyrir aðra matshluta á lóðinni. 
Almenn meðhöndlun sorps fer fram innan byggingarinnar eftir þörfum.

S. Sértækar aðgerðir
Á ekki við

Afstöðumynd

Hnit lóðar í ÍSNET93

Nr. Austur Norður
176 352999,972 396535,673
177 353009,954 396538,978
178 353025,750 396531,039
179 353091,184 396333,305
180 353083,583 396317,629
181 352947,142 396268,090
182 352906,739 396287,071
183 352872,215 396383,401
184 352844,254 396442,939
185 352848,078 396459,700
186 352858,401 396466,586

